
Kæru félagar

Við sem mættum á hádegisfund s.l. fimmtudag áttum góða stund. Fræddumst af Benedikt um Fjölskylduþjónustu kirkjunnar  og hvaða kenningar eru þar í hávegum hafðar í meðferðarvinnu auk þess sem hann kynnti bækurnar sem hann hefur skrifað.
Það er ekki nokkur vafi á því að hádegisfundirnir eru okkur gagnlegir á marga vegu enda hafa félagsmenn tekið hugmyndinni vel. Ekki bara að við fræðumst um marga mismunandi hluti og styrkjum um leið félagsandann og hópinn heldur er það bara svo einstaklega ánægjulegt að hitta félagana úr náminu okkar í Endurmenntunarstofnun. Það var einstakt hve góður hópur við urðum í náminu. Þið munið hvernig það var – þá sjaldan að einn vantaði í tíma var strax spurt: Hvar er ...? Og þá hafði einhver upplýsingar um að viðkomandi gat bara alls ekki komið – var að halda fyrirlestur í Bandaríkjunum eða eitthvað annað álíka mikilvægt.

Hádegisfundirnir voru kynntir í upphafi með því fororði að fyrirlesari hverju sinni gæti talað um það sem hann vildi – hvort sem það tengdist starfinu eða einhverju öðru. Eins og þið munið hélt Lilja erindi um gildi kímni fyrir líkamlegt og andlegt heilbrigði okkar og Benedikt fræddi okkur um hluta af starfi sínu. Þannig að þessir tveir fundir voru ólíkir að efni. Í umræðum nokkurra félaga um hádegisfundina kom fram sú hugmynd að fyrirlesarinn gæti einnig valið að tala um fyrirbæri í handleiðslunni og lagt út frá þeim. Þá getum við miðlað hvert öðru af þeirri reynslu og hugmyndum sem við sjálf höfum af viðkomandi fyrirbæri – og þar með haldið áfram að víkka út þekkingu okkar í handleiðslufræðum út frá okkar eigin vinnu. Hér með er þessari hugmynd komið á framfæri.

Þetta verður síðasta Fréttabréfið fyrir jól. Fræðslunefnd óskar félagsmönnum innilega gleðilegra jóla og alls hins besta á nýju ári. Þakkar ánægjulegt samstarf á árinu sem er að líða. 

If we carry parts of the past forward, they should be what is best about the past.

Sue Annis Hammond


